
1. INLEIDING 
Midstream College se kernbesigheid is opvoeding en ons prioriteit is die akademie. Ons strewe 
daarom na ware opvoedende onderrig. Dit is die onderwyser se taak om leerders te vorm en te 
motiveer deur ‘n gedissiplineerde omgewing te skep. 
 
Van leerders word verwag om hard te werk en hulle beste te lewer. Onderwysers moet hulle weer 
goed toerus vir hulle taak deur onder andere te sorg dat hulle deeglik voorbereid is vir elke les en 
toegewyd is. 
 
 

2. DIE DOEL VAN DIE BELEID 
Die beleid omskryf die riglyne en prosedures benodig om akademiese uitnemendheid te 
bewerkstellig. 
 
 

3. ALGEMENE ONDERWYS EN OPLEIDINGSFASE 
Die graad 8- en 9-leerders neem die volgende verpligte vakke: 

• English  

• Afrikaans 

• Wiskunde 

• Fisiese Wetenskappe 

• Lewenswetenskappe 

• Besigheidstudies 

• Rekeningkunde 

• Geskiedenis 

• Geografie 

• Tegnologie 

• Kreatiewe Kunste OF Musiek 

• Lewensoriëntering 

• Rekenaarleesprogram (slegs graad 8) 
 
 

4. VERDERE ONDERWYS EN OPLEIDINGSFASE 
Die volgende vakke is vir graad 10-12 leerders beskikbaar: 
 

4.1 Verpligte vakke 
• Afrikaans (Huistaal of Eerste Addsionele Taal) 

• English (Home Language of FAL) 

• Wiskunde of Wiskundige Geletterdheid 

• Lewensoriëntering 
 

4.2 Keusevakke  
• Fisiese Wetenskappe 

• Lewenswetenskappe 

• Rekeningkunde 

• Besigheidstudies 

• Inligtingstegnologie 

• Rekenaartoepassingstegnologie 

• Geografie 

• Geskiedenis 

• Ingenieursgrafika en Ontwerp 

• Visuele Kunste 

• Dramatiese Kunste 

• Toerisme 

• Musiek 

• Verdere Studies Wiskunde – slegs as ‘n 8ste vak en is nie geldig vir universiteitstoelating nie. 
 
 

5. TABLETREKENAARS 
Leerders maak van tabletrekenaars in die klasse gebruik. Alle handboeke en notas word daarop 
gelaai. (Sien die webtuiste vir meer besonderhede.) 
 
 

6. VAKVERANDERINGE 
Bogenoemde kan in oorleg met die vakonderwysers en die ouers/voogde oorweeg word. Vakgetalle 
en beskikbaarheid van personeel moet ook in ag geneem word, alvorens ‘n vakverandering 
toegelaat kan word. Alle veranderinge word deur die Visiehoof van Akademie hanteer. 
 
 

7. ADDISIONELE VAKKE 
Agste, negende en selfs tiende vakke mag deur leerders in graad 11 en 12 geneem word, mits die 
vakonderwysers beskikbaar is om dit na-ure aan te bied. Leerders moet aan die einde van graad 10 
minstens ‘n gemiddeld van 75% behaal om addisionele vakke te neem. Daar is ook addisionele 
koste daaraan verbonde. 
 
 

8. DAGPROGRAM 
Die skool volg ‘n 7-dagsiklus met 7 akademiese periodes per dag. 
 
 

9. HUISWERK 
Huiswerk vorm deel van vakonderrig en moet ‘n sinvolle verlenging van die klaskamergebeure vorm. 
Die aard en omvang daarvan word deur die onderskeie vakke bepaal. 

 
 

10. ESKTRA KLASSE 
Hierdie klasse word op Maandae van 14:00 tot 15:00 aangebied. ‘n Teenwoordigheidsregister word 
gehou. 
 
 

11. ASSESSERING: TOETSE EN EKSAMENS 
 

11.1 INLEIDING 
Deurlopende assessering is waar toetse, eksamens, mondelinge, opdragte, navorsing en 
werkstukke deur die jaar bepunt word. In graad 8 en 9 vorm hierdie assessering 40% en in 10-12 
25% van die promosiepunt. 

  

11.2 TERMYNTOETSE 

Toetse geskied volgens ‘n vaste toetsrooster normaalweg op Dinsdae en Donderdae. Dié rooster is 
op die webtuiste beskikbaar. Die maksimum tydsduur van hierdie toetse is 60 minute wat die uitdeel 
en inneem uitsluit. Indien leerders afwesig is tydens hierdie toetse, moet ‘n mediese sertifikaat by 
die vakonderwysers ingehandig word. Toetse moet binne twee weke gemerk, gemodereer en aan 
leerders terugbesorg word. Graad 8 tot 11-toetse moet huis toe gestuur word en graad 12-toetse 
word in die leerders se portefeuljeleêrs gehou. 
 

11.3 ADDISIONELE ASSESSERING 
Personeel moet addisionele assesserings vroegtydig bespreek, en mag nie op Dinsdae en 
Donderdae plaasvind nie. 
 

11.4 EKSAMENS 
• Graad 8 − 11: Junie en November 

• Graad 12: Toetsreeks gedurende Junie 
   Rekordeksamen gedurende Augustus/September 
   IEB-eindeksamen gedurende Oktober/November 
 
‘n Volledige eksamenorganisasiedokument word voor die aanvang van die eksamens aan die 
personeel gegee. Die eksamenroosters word aan die einde van die vorige kwartaal aan die leerders 
op hulle tabletrekenaars beskikbaar gestel. Dit word ook op die webtuiste geplaas. (Alle leerders 
skryf op die laaste dag van beide die Junie- en Novembereksamens.) Eksamenafbakening per vak 
word op beide die webtuiste en Google Classroom geplaas.    
 

11.5 ALGEMEEN 
Alle eksamens word aan die hand van “Eksamenorganisasie-handleiding” bedryf.  
 

11.6 AFWESIGHEDE TYDENS ASSESSERING 
Alle leerders moet die geskeduleerde toetse en eksamens skryf. (Slegs die Hoof en Hoof van 
Akademie mag op meriete uitsonderings maak.) 
Indien ‘n leerder afwesig is en nie ‘n mediese sertifikaat (nie brief van ouer/voog nie) kan toon nie, 
kry hy/sy nul (0) vir die vraestel. 
Indien ‘n mediese sertifikaat getoon word wanneer die leerder terugkeer skool toe, is hy/sy geregtig 
op nog ‘n assessering soos deur die onderwyser bepaal. 
 

11.7 ONEERLIKHEID TYDENS TOETSE EN EKSAMENS 
Enige leerder wat skuldig bevind word aan oneerlikheid tydens ’n toets of eksamen, sal ’n nul vir die 
betrokke assessering, tesame met 30 demerietepunte ontvang. Hierdie maatreël onderstreep die 
belangrikheid van akademiese integriteit en regverdigheid. 
 
 

11.8 REKORDERING VAN PUNTE 
Na elke toets en eksamen word ‘n toetsanalise aan die Hoof van Akademie deurgestuur. 
Alle punte word op die Ed-admin-administrasiestelsel ingelees. 
 

11.9 RAPPORTE 
Rapporte word aan begin van die tweede en derde kwartale, asook die laaste skooldag van die jaar 
uitgereik.  
 

12. OUERAANDE 
Dit stel ouers in staat om die personeel per afspraak te ontmoet en om sake rakende die leerder in 
‘n betrokke vak met hulle te bespreek. Leerders maak namens hulle ouers met die onderwysers 
afsprake. Oueraande word aan die begin van die tweede en derde kwartale gehou. 

Ontmoetings word beperk tot 10 minute. Meer ernstige sake kan later per afspraak bespreek word. 
 
 

13. VAKBELEIDE 
Elke vak het ‘n beleid waarvolgens die vak onderrig en geassesseer word. 
 
 

14. VAKVERGADERINGS 
Onder leiding van die vakbestuurders word bogenoemde vergaderings gehou. Die frekwensie 
daarvan sal wissel na gelang van die vak. 
 
 

15. MEDIASENTRUM 
‘n Volledig toegeruste mediasentrum met vakliteratuur, naslaanboeke, tydskrifte, koerante, 
internettoegang en ander sagteware-aanwendings is beskikbaar. Onderwysers word aangemoedig 
om leerders daarheen te verwys om navorsingsopdragte te voltooi. ‘n Opgeleide bibliotekaresse 
staan gereed om  te help. Die mediasentrum is pouses en na skool (Maandae tot Donderdae) tot 
15:00 en Vrydae tot 14:00 oop. 
 
 

16. IT-SENTRUMS 
Midstream College beskik oor wêreldklasfasiliteite om die uitdagings in die inligting en kommunikasie 
tegnologie die hoof te bied. Onderwysers word aangemoedig om sagteware-aanwendings te vind 
wat die onderrig en leer van die vak/leerarea kan verbeter. Die gebruik van die IT-sentrums word in 
oorleg met die IT- en RTT-personeel, asook die biblioteekaresse gereël. 
 
 

17. ANDER AKADEMIESE AKTIWITEITE 
Leerders word aangemoedig om aan alle akademiese aktiwiteite deel te neem. Dit sluit, onder meer, 
die volgende in: alle vakolimpiades, Wêreldkennis Olimpiade en ander kompetisies. Onderwysers 
word aangemoedig om leerders op sinvolle akademiese uitstappies te neem. Alle uitstappies moet 
vooraf met die Visiehoof van Akademie bespreek word. Die aanbied van vakdae en -weke word ook 
aangemoedig. 
 
 

18. TAALBELEID 
Midstream College is ‘n parallelmediumskool. Alle vakke (afhangende van leerdergetalle) word dus 
in Afrikaans én Engels onderrig. Leerders het die keuse om in Afrikaans of Engels onderrig te word. 
Die dag tot dag bestuur en bedryf van die skool vind ook in beide tale plaas. 
 
 
 
 
 
 
 
 
 
 
Aanvaar:  Junie 2019  
Aangepas: Maart 2025  

Volgende evaluering: Januarie 2026  
 


